
Монгол Улсын Их Хурлын 2015 оны намрын ээлжит чуулганы Хууль 

зүйн байнгын хорооны 2016 оны 01 дүгээр сарын 14-ний 

өдөр /Пүрэв гараг/-ийн хуралдааны 

гар тэмдэглэл

Улсын Их Хурлын гишүүн Р.Гончигдорж ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 14 цаг 05 минутад Төрийн ордны “А” танхимд эхлэв.

Эмнэлгийн чөлөөтэй: Ө.Энхтүвшин;


Тасалсан: Б.Бат-Эрдэнэ, З.Баянсэлэнгэ, Д.Лүндээжанцан, Ц.Нямдорж, Ё.Отгонбаяр, Б.Чойжилсүрэн.

Нэг. Иргэний хуульд нэмэлт оруулах тухай болон Үл хөдлөх эд хөрөнгийн барьцааны тухай хуульд өөрчлөлт оруулах тухай хуулийн төслүүд /Улсын Их Хурлын гишүүн Д.Ганбат нарын 27 гишүүд 2015.01.08-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Санхүүгийн зохицуулах хорооны дарга З.Нарантуяа, Монголбанкны Хууль эрх зүйн газрын дарга Г.Эрдэнэбаяр, мөн газрын мэргэжилтэн Б.Эрдэнэхуяг, Монголын банкны холбооны гүйцэтгэх захирал Ж.Үнэнбат нарын бүрэлдэхүүнтэй ажлын хэсэг оролцов.

Хуралдаанд Хууль зүйн байнгын хорооны ажлын албаны зөвлөх П.Сайнзориг, референт Ч.Батбямба нар байлцав. 

Улсын Их Хурлын гишүүн Р.Гончигдорж Иргэний хуульд нэмэлт оруулах тухай болон Үл хөдлөх эд хөрөнгийн барьцааны тухай хуульд өөрчлөлт оруулах тухай хуулиудын төслийг анхны хэлэлцүүлгээр нь баталъя гэсэн горимын санал гаргав.

Р.Гончигдорж: -Улсын Их Хурлын гишүүн Р.Гончигдоржийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
  10

Татгалзсан: 

   1

Бүгд:


  11

90.9 хувийн саналаар горимын санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 14 цаг 08 минутад хэлэлцэж дуусав.

Хоёр. Монгол Улсын Үндсэн хуулийн цэцийн тухай хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслүүд /Улсын Их Хурлын гишүүн Х.Тэмүүжин 2015.12.18-ны өдөр өргөн мэдүүлсэн, эцсийн хэлэлцүүлэг/

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх П.Сайнзориг нар байлцав. 


Хуралдааныг Хууль зүйн байнгын хорооны дарга Д.Ганбат үргэлжлүүлэн удирдав.

Д.Ганбат: -Улсын Их Хурлын гишүүн Х.Тэмүүжингийн гаргасан, Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслийн 1 дүгээр зүйлийн 32 дахь хэсгийн Улсын Их Хурлын нэгдсэн чуулган дээр тайлбарлаж, үндэслэлтэй холбоотой гэснийг холбогдох Байнгын хороо болон Улсын Их Хурлын хуралдаанд тайлбарлах, холбогдох Байнгын хороо болон Улсын Их Хурлын чуулганы нэгдсэн хуралдаанд тайлбарлаж, дүгнэлтийнхээ үндэслэл, үр дагаврын талаар гэж өөрчлөх гэсэн  саналыг дэмжье гэсэн санал хураалт явуулъя.

Зөвшөөрсөн:
  10

Татгалзсан: 

   1

Бүгд:


  11

90.9 хувийн саналаар дэмжигдлээ.

Улсын Их Хурлын гишүүн Х.Тэмүүжингийн гаргасан найруулгын санал:

Д.Ганбат: -1.Төслийн 2 дугаар зүйлийн 8 дахь хэсэг буюу 35 дугаар зүйлийн 3 дахь хэсгийн “хөтлөх” бөгөөд гэснийг “хөтөлнө” гэж, “тулд” гэснийг “үүднээс” гэж тус тус өөрчилж, мөн хэсгийн “аль болох” гэснийг хасах. 

2.Цэцийн зөвлөлдөөн хийж байгаа тасалгаанд гэснийг зөвлөлдөх тасалгаанд гэж жигдлэх гэсэн саналыг дэмжье гэсэн санал хураалт явуулъя.

Зөвшөөрсөн:
  11

Татгалзсан: 

   0

Бүгд:


  11

100 хувийн саналаар дэмжигдлээ.

Д.Ганбат: -1.Монгол Улсын Үндсэн хуулийн цэцийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулах гэсэн саналыг дэмжье гэсэн санал хураалт явуулъя.

Зөвшөөрсөн:
  11

Татгалзсан: 

   0

Бүгд:


  11

100 хувийн саналаар дэмжигдлээ.

2.Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулах гэсэн саналыг дэмжье гэсэн санал хураалт явуулъя.

Зөвшөөрсөн:
  11

Татгалзсан: 

   0

Бүгд:


  11

100 хувийн саналаар дэмжигдлээ.

3.Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулах гэсэн саналыг дэмжье гэсэн санал хураалт явуулъя.

Зөвшөөрсөн:
  11

Татгалзсан: 

   0

Бүгд:


  11

100 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Р.Гончигдорж Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 10 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 14 цаг 15 минутад өндөрлөв.

Тэмдэглэлтэй танилцсан:


ХУУЛЬ ЗҮЙН БАЙНГЫН 


ХОРООНЫ ДАРГА 




          Д.ГАНБАТ


Тэмдэглэл хөтөлсөн:


ПРОТОКОЛЫН АЛБАНЫ 

ШИНЖЭЭЧ






          М.НОМИНДУЛАМ
МОНГОЛ УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ 

ХУУЛЬ ЗҮЙН БАЙНГЫН ХОРООНЫ 2016 ОНЫ 01 ДҮГЭЭР САРЫН
 14-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Р.Гончигдорж: -Тэмүүжинийг дуудчих. Эхлээд банкаа ярья. Байнгын хорооны гишүүдийн ирц бүрдсэн учраас Байнгын хорооны хуралдаанаа эхлүүлье. Хоёр асуудал хэлэлцэнэ. Нэг нь Иргэний хуульд нэмэлт, өөрчлөлт оруулах тухай хуулийн анхны хэлэлцүүлэг. 

Хоёр дахь Монгол Улсын Үндсэн хуулийн цэцийн тухай хуульд өөрчлөлт оруулах тухай, мөн Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай гэсэн хуулиудын эцсийн хэлэлцүүлгийг явуулна. 

Хэлэлцэх асуудал дээр саналтай гишүүд байна уу? Алга байна. Хэлэлцэх асуудлынхаа эхний асуудалд оръё. 

Нэг. Иргэний хуульд нэмэлт оруулах тухай болон Үл хөдлөх эд хөрөнгийн барьцааны тухай хуульд өөрчлөлт оруулах тухай хуулийн төслүүд /Улсын Их Хурлын гишүүн Д.Ганбат нарын 27 гишүүд 2015.01.08-ны өдөр өргөн мэдүүлсэн, анхны хэлэлцүүлэг/

Иргэний хуульд нэмэлт, өөрчлөлт оруулах тухай хуулийн төслийг эхэлж хэлэлцье. Ажлын хэсгийг танилцуулъя. Санхүүгийн зохицуулах хорооны дарга Нарантуяа арай ирээгүй байна тийм ээ? Монголбанкны Хууль эрх зүйн газрын дарга Эрдэнэбаяр, Монголын банкны холбооны гүйцэтгэх захирал Үнэнбат, Монголбанкны Хууль эрх зүйн газрын мэргэжилтэн Эрдэнэхуяг нар байна. Анхны хэлэлцүүлэгтэй холбогдсон санал, асуулт байна уу гишүүд ээ? Тусгайлсан саналтай болон асуулттай гишүүд алга байна. Хуулийн анхны хэлэлцүүлэг дээр зарчмын зөрүүтэй саналууд гарсангүй. Тийм учраас горимын санал оруулж байна. 

Иргэний хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн горимын санал оруулж байна. Горимын саналыг дэмжиж байгаа дээр санал хураалт явуулъя. Санал хураалт явж байна эхний хэлэлцүүлгээр нь баталъя гэсэн санал.

10 гишүүн буюу 90.9 хувиар анхны хэлэлцүүлгээр нь баталъя гэсэн горимын саналыг дэмжиж байна. Ингээд эхний хэлэлцүүлэг дууслаа. Эхний хэлэлцүүлэг явуулсан тухай Байнгын хорооны дүгнэлтийг хэн танилцуулах вэ? Түвдэндорж гишүүн танилцуулъя. Өөрөө хууль санаачлагч юм уу, Оюунгэрэл байх юм уу? Тэгвэл би танилцуулъя. Зангиатайгаараа Эрдэнэ гишүүн танилцуулах уу? Эрдэнэ гишүүн танилцуулъя. 

Дараагийн асуудалдаа оръё. 

Хоёр. Монгол Улсын Үндсэн хуулийн цэцийн тухай хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслүүд /Улсын Их Хурлын гишүүн Х.Тэмүүжин 2015.12.18-ны өдөр өргөн мэдүүлсэн, эцсийн хэлэлцүүлэг/

Монгол Улсын Үндсэн хуулийн цэцийн тухай хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслүүдийн эцсийн хэлэлцүүлгийг хийе. 

Хэлэлцэж байгаа асуудалтай холбогдуулж асуулт асуух гишүүд байна уу? Алга байна. Гишүүдээс зарчмын санал бичгээр Тэмүүжин гишүүн зарчмын нэг санал гаргасан байгаа. Найруулгын 3 санал байна. Найруулгын санал нь редакцын шинжтэй санал юм байна. 

Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслийн 1 дүгээр зүйлийн 32 дахь хэсгийн Улсын Их Хурлын нэгдсэн чуулган дээр тайлбарлаж, үндэслэлтэй холбоотой гэснийг холбогдох Байнгын хороо болон Улсын Их Хурлын хуралдаанд тайлбарлах. Холбогдох Байнгын хороо болон Улсын Их Хурлын чуулганы нэгдсэн хуралдаанд тайлбарлаж, дүгнэлтийнхээ үндэслэл, үр дагаврын талаар гэж өөрчилье гэсэн ийм зарчмын зөрүүтэй санал байна. Хурал даргалагч хурлаа даргал. Эхнийхээ дууссан, найруулгын санал байгаа, найруулгын саналыг уншиж сонсгоод боллоо. 


Д.Ганбат: -Юу ярьж байгаа билээ. Хүлцэл өчье гадны хүмүүс ирээд тэд нартай уулзаад ороод ирлээ. 

Ингээд үргэлжлүүлье. Гончигдорж дарга саналын томьёоллыг танилцуулсан байна. Тэмүүжин гишүүний санал юм байна. Энэ саналыг дэмжье гэдгээр санал хураалт явуулъя. Яав Оюунхорол гишүүн ээ? Гараад явдаг чинь. 

Нийт 11-ээс 10 гишүүн, 90.9 хувийн саналаар энэ саналыг дэмжлээ. 

Тэмүүжин, Лүндээжанцан гишүүн хоёр уулзаад хоцорсон байгаа. Энэ найруулгын саналыг яах вэ? Би уншаад сонсгочих уу? 

Найруулгын санал.

1.Төслийн 2 дугаар зүйлийн 8 дахь хэсэг буюу 35 дугаар зүйлийн 3 дахь хэсгийн “хөтлөх” бөгөөд гэснийг “хөтөлнө” гэж, “тулд” гэснийг “үүднээс” гэж тус тус өөрчилж, мөн хэсгийн “аль болох” гэснийг хасах. Найруулгын санал юм байна. 

Цэцийн гишүүд зөвлөлдөх гэж байна 10 дугаар зүйл. Та уншаад танилцуулчих уу? Би гүйцээчих үү Тэмүүжин гишүүн ээ? 

2.Цэцийн зөвлөлдөөн хийж байгаа тасалгаанд нөгөөдөх нь зөвлөлдөх тасалгаанд хоёр өөрөөр бичсэнийг нэг жигдлээд зөвлөлдөх тасалгаанд болгоё гэж байгаа юм байна. Ингээд хураалгасан юм уу? Энэ найруулгын саналыг дэмжье гэдгээр санал хураалт явуулъя. 

11-ээс 11 гишүүн, 100 хувийн саналаар энэ найруулгын саналыг дэмжлээ. 

Дараагийн санал хураалт.

1.Монгол Улсын Үндсэн хуулийн цэцийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн томьёоллоор санал хураалт явуулъя.

11-ээс 11 гишүүн, 100 хувийн саналаар дэмжлээ. 

2.Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай төслийг чуулганы нэгдсэн хуралдаанд танилцуулж, батлуулахыг дэмжье гэсэн томьёоллоор санал хураалт явуулъя. Санал хураалт.

11-ээс 11 гишүүн дэмжээд, 100 хувийн саналаар дэмжигдлээ. 

3.Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн томьёоллоор санал хураалт явуулъя. Санал хураалт.

11-ээс 11 гишүүн, 100 хувийн саналаар дэмжлээ. 

Чуулганы нэгдсэн хуралдаанд Байнгын хорооны танилцуулгыг Гончигдорж дарга танилцуулчих уу? Дараагийн хэлэлцэх асуудалдаа оръё. Болчихсон уу? Нөгөө Цагдаагийн хууль яасан бэ? Ирэх 7 хоногт болсон уу? Өнөөдрийн Байнгын хорооны хуралдааныг дууссаныг мэдэгдье. Гишүүдэд баярлалаа. 

Дууны бичлэгээс буулгасан:

ПРОТОКОЛЫН АЛБАНЫ 

